Veidekke bygg
Intervjuet vart gjort torsdag den 19. mai frå klokka 08.00 til klokka 09.30. Respondentane for dette intervjuet var Knut Inge Opheim og Odd Andre Olsen begge to var tillitsvalde for arbeiderane i Veidekke for byggfag. Begge desse har blitt kontakta etter råd frå Inge Ramsdal som er tillitsvald for anlegg i Veidekke. Intervjuet vart gjennomført på kontorlokala til Veidekke i Trondheim. 

	Audun
	Eg har forstått det slik at dykk og måler med Fellesforbundet?

	Odd
	Nei, me køyrer ikkje gjennom Fellesforbundet. 

	Knut
	Det er basert på målekontoret sitt system, men me har ein litt forenkla versjon av dette. Me får ikkje eit målebrev som er ein stor stor bunke med ark, me har heller alt i hop på eit ark. 

	Audun
	Har dykk oppmåling i etterkant?

	Knut
	Me har oppmåling undervegs. Kvar fjortende dag måler me. Det er basert på målekontoret sine erfaringar. 

	Audun
	Er dette i form av kvadratmeterpris?

	Knut
	Det er kvadratmeterpris ja. Me har einheitstider som er gonga med ein kronefaktor. 

	Audun
	Kva har desse einheitstidene dykk nyttar sitt grunnlag i?

	Odd
	Erfaringstal. Utgangspunktet er eigentleg tariffen, me brukar tariffen til å kontrollere tala våre.

	Knut
	Tariffen er bygd opp slik at det berre skal arbeidast. Eg kallar det rett fram arbeid. Det skal ikkje vere noko anna heft. I vårt tilfelle kan me ta med noko av dette inn i prisane våre, dette viser me gjennom eit synleggjeringsskjema. Vår timeverkseinhet blir kanskje litt høgre grunna at me har med litt meir. 

	Audun
	Har du døme på noko som er inkludert i dykkar prisar som ikkje er inkludert i prisane til tariffen?

	Knut
	Det kan variere. Det kan til dømes vere ein større vanskelegheitsgrad. 

	Audun
	Dykk har då ikkje inkludert noko av dagtidspotten inn i prisen dykkar?

	Knut
	Det kan det godt være. Ein kan lage det som ein pris som er inkludert i akkorden.

	Audun
	Då får dykk bruke same grunnlag som Veidekke brukar når dei reknar ut prosjektet?

	Odd
	Ja. Me har einheitstidene som grunnlag. Det er dette arbeidet blir kalkulert på og det er og dette dei neste arbeida kalkulerast på. Dette er for å få hjula til å gå. 

	Audun
	Korleis forhandlar ein om prisane som utgår av desse einheitstidene?

	Knut
	Det kan til dømes vere ein rundsum. Ein må ha ei formeining om kor lang tid ting tar på det arbeidet som er utariffert. Ein kan og ta det som ein tidsakkord.

	Audun
	Klarer dykk få med det meste som kan tenkast å verte uføresett i prosjektet?

	Knut
	Ja, det er ganske greitt i forhold til det systemet me har. Om me har ein akkord står det kva akkorden inneber på eit synleggjeringsskjema. Om synleggjeringsskjema ikkje inneheld alt i akkorden er det eit tillegg. Om dette skjer må ein forhandle.

	Audun
	Blir det mykje forhandlingar?

	Knut
	Det endrar seg i frå arbeid til arbeid. 

	Odd
	Det handlar om kor flinke dei er til å planlegge.

	Audun
	Eg har sett frå andre bedrifter at om planlegginga er dårleg går det og dårleg med resten.

	Knut
	Det handlar om rette teikningar og liknande. 

	Audun
	Føler dykk dei som er under bas nivået forstår einheitstidene dykkar?

	Knut
	Det og varierer. Ein del er fryktelig interessert i einheitstider og akkord i det heile. Ein har og nokon som er heilt motsett. Det dei er mest opptatt av er sluttsummen.

	Audun
	Er det då etterskotsbetaling?

	Knut
	Me får det som faktisk løn kvar fjortande dag. 

	Odd
	Det vert gjort med oppgjeret som er annan kvar veke. 

	Audun
	Det må vere ein kjempefordel?

	Odd
	Ja, me har hatt dette sidan 1996-1997. 

	Knut
	Det blir litt meir forutsigbart for prosjektet og. Ein måler opp arbeidet undervegs.

	Audun
	Ein ser resultatet av eigen innsats og då?

	Knut
	Ja, i tillegg kan ein forbetre seg undervegs. Om du held på med ein akkord over fleire veker, og du ser at det går nedover, kan ein fange opp om ein produserer feil. Ein har mogleik for forbetring ved at du til dømes får betre verktøy eller arbeider på ein annan måte, slik kan du auke produktiviteten din. 

	Audun
	Har dykk dette på mesteparten av prosjekta dykk har?

	Odd
	Ja, på stort sett alle prosjekt me har i dette distriktet. 

	Audun
	Har dykk implementert dette systemet andre stadar i Veidekke?

	Odd
	Det er ikkje gjort det med systemet vårt nei. Altså 14 dagars løn og liknande. 

	Audun
	Kan dykk tenkjer dykk kvifor? 

	Odd
	I 1996 lura me litt på målesystemet. Me synast systemet var for tungvindt, men det var nokon i dette distriktet som var villige til å lage eit system. Målekontoret fekk spørsmål om dei kunne vere med på denne prosessen. Målekontoret fekk då utfordring om dei kunne ha måling ein gong i månaden, men det var ikkje aktuelt. Me vart då einige om å lage eit eige system med utbetaling kvar 14 dag. Me betalar eit avlat til målekontoret på 2% for at dei hjelper oss. 

	Audun
	Dei er rådgivarar dei då?

	Knut
	Det er dei. Me har og moglegheit til å måle fullskala, men då må me i god tid før me startar med akkorden sei ifrå til målekontoret. Om me ikkje gjer det må me nytte den forenkla akkorden me nyttar per i dag. Det må avtalast i forkant av prosjektet. 

	Audun
	Er det som regel dykkar eige system dykk nyttar?

	Knut
	Ja, me gjer det. 

	Audun
	Har dykk prøva å måle med målekontoret i etterkant?

	Knut
	Ja. Me målte på Vandrerhjemmet, men det blei ein del kluss her. Det er nok litt samansette grunnar til dette, anleggsleiinga eller fagarbeidarsida hang ikkje heilt med. Det krev enormt mykje planlegging om ein skal ha fullskala måling, det er som eg sei: rett fram arbeid. 

Du kan tenke at snekkaren skal stå på veggen og produsere heile tida, han skal ikkje ha forstyrringar i det heile. Det er slik målet er med å legge til grunne då ein arbeider med tariff. Sjølvsagt kan det verte avbrot, og det vert det og, men prisane er rekna med ein slik tankegang. 

	Audun
	Får ein del til så blir det veldig bra?

	Knut
	Ein enkel jobb går godt.

	Audun
	Ein ting eg tykkjer er interessant og essensielt er å samanlikne opp mot timeløn. Eg tenkjer ein får ein annan produktivitet då ein arbeider med akkord. Har dykk tankar om dette?

	Knut
	Det kan du absolutt sei. Me og føler ein får betre produktivitet når ein arbeider akkord. Med vårt system, involverande planlegging, får me luka ut ein del hindringar. Samstundes skal det gjerast ein del arbeid før arbeidaren står og skal arbeide, her lukar ein vekk mange hindringar. Å stå utan hindringar då ein produserer, då er det godt tilrettelagt. Me tener brukbart når det er slik. 

	Audun
	Ein er heilt avhengig av å ha involverande planlegging og sjå heilskapen i prosessen?

	Knut
	Heilt klart. Me veit då at om 8 veker så må vindauga vere på byggeplassen, då må dei vere bestilt i forkant.  Er dei ikkje bestilt dagen du skal produsere får du problem. Ein veit ein må ha ulike dimensjonar til ulike tider og ein veit når til dømes takverket skal kome.

	Audun
	Er dette bygd på Lean?

	Odd
	Det er det. Det er og bygd på eigne erfaringar, dette er tredje vegleiaren me har (viser til brosjyre). Den fyrste kom i 2005. 

	Audun
	Føler dykk, med eit samansett system, at dykk produserer betre enn konkurrentane dykkar? 

	Odd
	Det er vanskeleg å sei med konkurrentane våre, men me føler sjølv me er gode til å produsere. 

	Knut
	I Trondheim har me ei avtale at me kan leige oss ut til andre bedrifter. Det viser seg at då våre arbeiderar er hjå dei andre så føler dei at det er ein del ting som er meir på plass hjå oss enn dei andre. 

	Audun
	Har du døme?

	Knut
	Det går på grunnlag for å produsere, altså å få vekk hindringane som ligg i forkant.

	Audun
	Eg hadde ei samtale med Hent då nemnde dei denne avtala. 

	Knut
	Ja, dei er med på avtala. Fordel med dette er at me får godt kvalifiserte arbeiderar som og talar norsk. 

	Audun
	Og arbeider med same moral?

	Knut
	Ja. Dei har og akkord.

	Odd
	Dei har som regel same grunnlag då det gjeld kompetanse. 

	Audun
	Føler dykk det er nokon større utfordringar med lønsforma?

	Knut
	Det er nok det, men eg tenkjer det hadde vore verre utfordringar med ei fastløn. Eg har oppfatninga at om akkorden blir borte så slit me når det gjeld produktivitet. 

	Odd
	Du har og andre motparten som påstår noko anna. Dei seier det ikkje er noko dokumentert forsking som seier at me produserer meir eller mindre utan akkord. Vår føling seier at du er meir engasjert om du går på akkord enn ved ei fastlønnsavtale. Det er då særs viktig at ting kjem til rett tid. Om det er fastløn tenkjer eg at tankegangen kan vere meir som: om me har tid til å vente kan dei vente dei og. Me føler det er noko som driv oss, men kor mykje det utgjer på løna er vanskeleg å seie. 

	Audun
	Det er veldig rart det ikkje er gjort nokon samanlikning på dette, men eg har ikkje funne noko eg heller då eg har leita etter informasjon på det. 

	Odd
	Du må legge ei fastløn som gjer at folk er nøgde med løna si om ein skal ha dette systemet. 

	Audun
	Tapar ein ikkje då incentivet med at; til fortare ein arbeider til betre tener du?

	Odd
	Ja. 

	Audun
	Eg tenkjer og kanskje ein tapar forankringa med å tenkje seg om for korleis ein gjer god og effektiv produksjon. Eg trur ein involverer funksjonærtankegangen i arbeiderane, at ein heller må tenke smart. 

	Knut
	Det er veka som fagarbeidaren produserer som funksjonæren arbeider med, slik at fagarbeidaren kan produsere smertefritt. Det er viktig at og funksjonæren har ein formeining om kva fagarbeidaren skal gjere. Dette er viktig, det er ein stor fordel med funksjonærar som har erfaring med tømmer og betong. Det er noko me frontar. 

	Odd
	På Moholt 50-50 produserer dei med takt.

	Knut
	Om du har tenkt deg i bransjen må du ut å snikkere fyrst. Deretter kan du bli anleggsleiar.

	Audun
	Det hadde vore moro å bli snekker, men tida strekk ikkje til. 

Om ein går over på dagtid. Kva definerer dykk som dagtid med dykkar system?

	Odd
	Til dømes snømåking. 

	Audun
	Det er det same som står i overeinsstemminga?

	Odd
	Nei, me ha nok kanskje meir med i prisane våre, men til gjengjeld er det i prisen. Det handlar om det som ikkje er med i prisen, det blir enten rundsumar eller dagtid.

	Knut
	I denne lista er ting som utgår av akkorden. (liste som skildrar utarifferte arbeider i tariffen)

Ein må skile på ting som er arbeidsgivars ansvar og det som er arbeidstakars ansvar. Basane våre gjer ein del administrativt som eigentleg funksjonæren sitt ansvar, men desse oppgåvene er det fortsatt fornuftig at basen gjer. Dette vert utom akkorden.

	Audun
	Er det ein eller to pottar utom akkorden, altså administrasjon og dagtid?

	Knut
	Det gjerast litt forskjellig. 

	Odd
	Me har eit visst tal med bastimar i forhold til totaltalet av timar. 

	Knut
	Ja, me har 3,5% bastid. Dette er definert som å styre laget, koordinasjon med andre fag og leiinga. Dette skal dekkje mesteparten av bastimane, det er definert kva desse timane skal gå ut på. Er det noko som er over dette oppå dei 3,5% må dette leggast til. Det er mykje som er utarifferte arbeid: rydding etter eige arbeid, snømåking, ekstraarbeid, reingjering, meirarbeid iht. reint bygg, provisorisk tetting og så vidare. Ein kan og ta mykje av dette på ein akkord; rigging av ein byggeplass, provisorisk tetting og sette opp brakker. 

	Audun
	Grunnen til at eg spør er at det er veldig mykje dagtid hjå nokon. Eg har sett alt frå 20 til 85% dagtid. Enten er dette eit sjukdomsbilete på at alt ikkje er på plass eller kan det vere at tydinga av dagtid ikkje er forankra. Det er litt interessant å vite om det er mykje som er i gråsona. Då tenkjer eg på arbeidaren. Basen sin oppgåve er å kunne det, då reknar eg med at han og veit kva dagtida er. Sidan det er arbeidaren som skriv timen er det interessant å høyre om han veit kva som er dagtid?

	Odd
	Målet vårt er at kvar arbeider skal kjenne oppgåva si. Han skal og ha eigarskap til den veka han skal utføre denne oppgåva, då må han vite kva som er betalt og kva som ikkje er betalt. Eigentleg skal og alt vere betalt, det er arbeidet til formann og bas. Dette skal og vere styrka til den norske handtverkaren, om ikkje kjem øst-europearar i større grad. 

	Knut
	Når du tenkjer på ei produksjonsline. Til dømes skal to mann til med ein yttervegg. Me har ei liste med ”dei sju føresetnadane” for god drift på ein byggeplass. 

Dei to personane på ytterveggane fører då på lista. Dei sjekkar fysisk av på lista, er dei andre ferdige, har du verktøy, har du teikningar, er ytre forhold i orden (snø og nedbør), sikring av materialar, framkommlegheit, er bestillingar for ytterveggen gjort og til slutt mannskap. Må ein vere to eller fire for å klare framdriftsplanen. Denne er det basen som set opp kvar veke, på torsdagar planlegger bas og formann neste veke. Resultatet av dette er ein framdriftsplan som det skal arbeidast etter neste veke. Når lagsmøtet skal rapportere på måndagsmøte har dei med seg denne lista i lag med framdriftsplanen sin. Om det er hindringar i produksjonslina skal det inn i dette skjema, det skal i tillegg gjevast til tre personar, deg sjølv som ei kvittering, basen og formann. Då kan ein bevise at til dømes materialar ikkje var bestilt. 

	Audun
	Ein får dokumentert omlag alle feil då?

	Knut
	Ja. Det er det viktige for akkordlaget sin del. Det er og ein påminning til formannen om at han ikkje har gjort arbeidet sitt. No vart eg litt krass, men eg blir engasjert når det gjeld akkord.

	Audun
	Engasjement er bra!

	Odd
	Her ser du utkikksplanane våre (refererer til brosjyre for Involverende planlegging: Modell for sikker og effektiv drift.). Anleggsleiaren har til dømes ansvaret for 4-9 veker, deretter går det nedover. Formannen har ansvar for 2-4 veker, bas har ansvar for  2-3 veker og laget har ansvar for sjølve veka. Alle skal levere nedover. Det blir avslørt om folk ikkje gjer arbeidet sitt. 

	Audun
	Eit problem eg har sett er at folk ikkje klarer å sjå kor det går gale. Då dei ikkje klarer å sjå kva som er feilen har dei då avslutta akkorden og fortsett med ei timeløn eller liknande.

	Odd
	Ein kan til dømes sjå på nivå 3 i veke 5, anleggsleiar og driftsmøte, når dei friskmeldar ein aktivitet og slepper den ned. La oss og sei at ein kvar veke har 100.000 kroner i lønsutgifter må ein mellom veke 4-5 sleppe ned arbeid som svarar til denne løna. Om han slepp ned berre halvparten av lønsutgiftene sit ein plutseleg igjen med omlag halvparten i dagtid. Det er ikkje berre å sleppe ned aktivitetar, ein må og vite kor mykje strengen skal produsere. Slik er det heile vegen i dette systemet. 

	Audun
	Ein må ha god erfaring og læringsvilje elles går det gale. 

	Odd
	Ja. Det er ikkje vits å skulde på dei som er ute om du ikkje har gjort arbeidet ditt sjølv. 

	Audun
	Det er spennande. Det er moro då ein får ting til å flyte godt, då produserer ein godt. 

	Odd
	Det ser me på Moholt 50-50, men dei går igjen på takt. Det er i grunn det same.

	Knut
	Det er produksjonsliner der og. Det som er essensen då ein startar eit prosjekt er at basen og etterkvart laget må finne ut kva ein skal bygge, korleis skal ein bygge og kor mange produksjonsliner det er. Ein må deretter bryte ned bygget i småbitar og setje det saman igjen. Det er litt som å bygge Lego. 

	Audun
	Då er ein totalt avhengig av alle leiingsledd, altså frå bas og oppover? Om basen ikkje klarer å henge med går det gale eller om ikkje formann klarer å henge med. 

	Odd
	Eller driftsleiar, ein er avhengig av heile produksjonsstrengen. 

	Knut
	Ein er avhengig av at driftsleder, formann og bas har vore på produksjon. Derfor må du ut å snekkre om du skal bli driftsleder. 

	Audun
	Ja, det held ikkje med sumararbeid?

	Knut
	Nei, du må stå i eit akkordlag. Du må føle det på kroppen. Du må ha basen over som seier du skal vere ferdig til ein viss dato, du må arbeide smart. 

	Audun
	Har dykk sett nokon tilfelle der det har gått gale, at nokon har pressa inn meir dagtid enn dei har rett på?

	Odd
	I staden for ein time dagtid skriv du to? Seier me ja lyg me og seier me nei lyg me.

	Knut
	Ein blir fort gjennomskoda om ein tuklar med desse timane. Då får ein fort nokon diskusjonar. Basen er eit mellomledd og oppdagar dei juks i timane er ikkje det bra for samarbeidet. 

	Audun
	Det går på tillit?

	Knut
	Ja. Det handlar om gjensidig tillit. 

	Odd
	Timane skal godkjennast for dei går opp i systemet og inn i datamaskina. 

	Audun
	Har dykk eit anslag på kor mykje dagtid dykk har?

	Knut
	Det varierer igjen på kvaslags type jobb du har, men me har hatt godt opp i 30-35% me og. Eg ser det er meir på fokus på produktivitet no slik at me ligg rundt 10% lågare no. Det er nok ein del som avtaler at ein del skal inn i akkorden i form av rundsum. 

	Odd
	Me har ikkje gjort det endå, men me snakka for litt sidan om å finne ut kva som er dagtid. Er det noko folk fører utan heilt å vere klar over det? Då Knut seier 30-35% kvifor er det der og kva er det?

	Knut
	Me har eit skjema der alle akkordane våre vert ført inn, desse munnar opp til eit snitt i distriktet. Dette kallast gjennomsnittleg akkordutbetaling. I denne er det fleire postar som omhandlar dagtidstimar, her er det tre kolonnar. Om du er borte, som møter og kurs er det ein kolonne. Om du er i møter og kurs på byggeplassen er det ein annan kolonne. Om det er timar som likevel omhandlar akkorden din så er det i den siste kolonna. Det er mange kolonnar på utomarbeid. Desse må me få meir oversikt på i Trondheim. 

	Odd
	Her kjem alle under ein.

	Knut
	Ja, det kjem i dei bolkane. Ein må gå gjennom kva som er tapa tid. I Trondheim er det litt uklart korleis dette vert gjort. 

	Audun
	Eg tenkjer at om ein ikkje har kontroll på kva tida er er det og vanskeleg å betre seg. Det er bra å ha eit system som skal fjerne tida, men om ein ikkje har ein tanke på kva problemet er er det og vanskeleg å ha ein visjon på kva løysinga er. 

	Knut
	Samstundes veit me at desse tre kolonnane er utom akkorden, men eg tenkjer me kunne sett dei inn i akkorden. 

	Audun
	Om det er nyttig tid bør ein det ja. 

	Knut
	Ja. Med akkorden får me redusert tid som resulterer i at me er meir konkurransedyktige. 

	Audun
	Målet tenkjer eg er eit system som kan luke ut alle feilane du gjer. Noko dagtid kan du ikkje gjer noko med. Snørydding kan du nødvendigvis ikkje  noko for, men den reine sløsinga må du klare å gjere noko med. 

	Odd
	Du kan få ned dagtida på snømåking ved til dømes å leggje på ein presenning dagen før. Ein kan gjere ting for at del skal verte mindre av tida, alle er opptatte av det same, det er ein helvetes hard konkurranse der ute. 

	Audun
	Klarer ein ikkje konkurrere vert det færre arbeidsplassar. 

	Odd
	Ja, det er vel resultatet. 

	Audun
	Når me tenkjer på dette med produktivitet. Føler dykk at dykk indikerer det klart kor produktive dykk er?

	Odd
	Kva meiner du då?

	Audun
	Ein indikasjon på produktivitet kan vere kor mange timeverk du nyttar i forhold til kor mange du hadde planlagt, eller så kan det vere kor mykje ressursar du nyttar i forhold til det du hadde tenkt det skulle koste. 

	Odd
	Om du treff med kalkyla?

	Audun
	Ja, dette er ein måte. Eit anna interessant funn kan vere arbeidareffektivitet og variasjon av denne. 

	Odd
	Ein ser på Moholt 50-50 så har produktiviteten økt jamt over, der har dei forskuva gipsleveransen. Det er eit teikn på at dei har blive meir effektive. 

	Audun
	Der har du sett ein effekt av produksjonslina og serieeffekten?

	Knut
	Når ein til dømes tenkjer på den ytterveggen. Det laget som er på denne så skal og har desse laga forbetringsmøter. I dette møte set dei seg ned og snakkar om det er noko dei kan gjere for å produsere betre. Dette har dei som regel i startfase, midtpunkt og sluttfase. Dei spør seg då om kva som gjekk godt, ein ser på korleis ein forbetra seg i akkorden og korleis ein har tent pengar. Dette handlar litt om involverande planlegging. Dette tas med vidare, ofte skriv me referat på desse møta: me gjor dette i staden for dette. Ein ser det i evaluering av prosjektet. Ein ser då kvaslags produksjonsliner som gjer det godt, og kva som er grunnen til dette. 

	Audun
	Dykk som tillitsvalde er interesserte i at ein får høge akkordar, samstundes som ein gir noko tilbake til bedrifta. 

	Odd
	Ein er avhengig av begge delar. 

	Audun
	Om ein brukar data som dette og effektiviserer systemet i lengda vil ein kanskje kome på eit middelmål i løn i staden for at det vert ei veldig høg løn. Har dykk nokon tankar om dette?

	Odd
	Me betrar snittet heile tida. Det er fordelen med akkord. Me klarer å strekke oss i nedgangstider slik at me heile tida blir litt meir effektive. Hadde me derimot hatt fastløn kan me risikere at effektiviteten står stille eller går ned i nedgangstider. 

Om me tek eit anna døme har Inge som du skal snakke med etterpå sett på løna til ein anleggsarbeider i dag i forhold til ein anleggsarbeider for 20 år sidan. Då samanlikna han det med ei vaskedame, og om det hadde vore lik utvikling skulle anleggsarbeidaren hatt ei timeløn på rundt 700 kroner i timen. Det er grunna at ting har stagnera, me har ikkje hatt den utviklinga me hadde for 20 år sidan. Slik ser ein det og er hos oss, Øst-Europa står på dørstokken vår i dag. 

	Audun
	Dei har halve lønna? Har ein lov å gi dei 158 kroner?

	Odd
	Nei, det er 174 kroner i timen som minstesats. For fagarbeidaren er 194 kroner i timen. 

	Audun
	Føler dykk den forskjellen er vist i effektivitet, kommunikasjon og korleis ein endar opp til slutt. 

	Odd
	Når det gjeld utanlandsk arbeidskraft er det ikkje så mange som er så interessert i å måle det. Ein tenkjer på kostnad per time, mens me er opptatt av kostnad per ferdig produsert. Det er drivkrafta vår. Det er ingen som måler opp kostnaden på utanlandsk arbeidskraft. Det er som regel eigene selskap som kjem. 

	Knut
	Eg trur eigentleg ikkje dei har nokon kultur for å arbeide akkord. Ein såg når dei polske kom var forholdet til funksjonærane slik: dei fekk fyrst ein beskjed om å gjere ein jobb, og då dei var ferdige venta dei på neste ordre. Det var og slik at dei ofte var fleire folk enn me brukar, dei var ikkje like effektiviserande. Me veit til dømes at i ei viss produksjonsline skal det gå to mann, er det tre mann knekker dette akkorden og produktiviteten. Det er ofte slik på tømmer, det er mulig litt meir folk på betong, at produksjonslina har ein eller to mann.  

	Audun
	Eg har sett ei tidlegare masteroppgåve som tok ein arbeidsstudie frå anlegg i oljearbeid. Det var gjort ein studie på betongarbeidet og arbeidslagsstorleikar. Resultatet av dette var eit bevis på at det omtrent utelukkande var tomannslag som var den mest effektive lagstorleiken. Gitt at det gjekk fysisk. Eg tykkjer det er interessant at ein gjer det mykje betre med færre personar til å arbeide.

	Knut
	Det blir mindre folk i heft. Er ein eit samansveisa akkordlag i tomannslag og dei veit kva kvarandre gjer, då pratar ein omtrent ikkje i hop. Ein har då full kontroll.

	Audun
	Det er tydleg at dykk klarar å forankre ein produktiv arbeidssituasjon. Kva føler dykk ligg til grunne for motivasjon til arbeidarane?

	Knut
	Eg trur nok det grunnleggjande er at me skal vere konkurransedyktige. Det er mange fagarbeiderar som seier at dei er redde for arbeidsplassane sine. Det er då viktig å vere konkurransedyktige i forhold til dei andre firmaa. Dette er nok den største motivasjonen for å drive med akkord. Det er og slik at akkordløna er variabel, den er nokon gonger høg og andre gonger litt lågare, dette er nok ein motivasjon det og. Det er nok arbeidsplassane som er viktigast. 

	Odd
	Det er nok samansett. 

	Audun
	Har Veidekke kontroll på kven som er gode og dårlige? Altså som eit grunnlag for permiteringer. 

	Knut
	Me har sett tendensar til det. Tillitsmannsapparatet arbeider i mot dette. Når det gjeld permitering skal dette fylgje gitte føresetnadar. Dette kan til dømes vere ansiennitet og liknande. Dette er nok viktigare enn kor effektiv han er. 

	Odd
	Men firma har full kontroll på kven som er gode eller dårlege. Dette og permiteringar er to forskjellige ting. Dei prøvar sjølvsagt å behalde dei som er gode til å arbeide, men me prøvar å gjere slik at dei fylgjer ansiennitet. 

	Knut
	Me arbeider mykje i mot dette når det er litt uro og me tenkjer det kanskje vert permiteringar. Me tek den som har minst ansiennitet. Ein kan ikkje styre dette etter kvalifikasjonar, dette står i arbeidsmiljøloven. 

	Odd
	Me seier at tillitsvalde og leiinga i gode og dårlege tider skal vere einige om korleis ein skal gjere dette. Ein kan til dømes verte einige om å permitere heile lag eller dei som har minst ansiennitet. Det er viktig at dette er kjent blant arbeiderane i gode og dårlege tider. 

	Audun
	Tenkjer dykk ein indikasjon på arbeidarproduktivitet ville vore godt for næringa i sin heilheit?

	Odd
	Tenker du på om alle dreiv med det?

	Audun
	Det eg tenkte då eg starta med arbeidet var at om ein har slik som akkordtariffen, som er eit ganske nøyaktig tal på timeforbruk bør ein kunne hente ut tal på kor produktive me er. Ein burde kunne samanlikne bedrifter og sjå utvikling i forbruket av timar i bedrifter. Eg håpa at ein kan få ut data som dette ganske lett. 

[bookmark: _GoBack]Grunnlaget for at ein kan ynskje dette er for å få eit tillegg til statistikk Statistisk Sentralbyrå lagar. I denne så seier dei at byggebransjen blir mindre produktiv, i alle fall då ein ser på andre bransjar som til dømes IKT bransjen. Eg trur ikkje det er slik sidan bygg vert meir kompliserte og at det er fleire fag som arbeidar samstundes grunna kortare prosjekttider. 

Eg tenkte at tariffen kunne vere eit godt grunnlag, men dette går nok ikkje sidan det er mange ulike måtar bedriftene kalkulerer prosjekta sine på. Trur dykk samfunnet kunne hatt ei nytte av dette og hadde ein klart å legge press på byggenæringa?

	Odd
	Eg trur at effektiviteten i byggebransjen har gått nedover i dei siste ti åra. Dette har nok vore fordi det er så lett å få tak i billig arbeidskraft. Om grensene våre hadde vert stengde hadde me måtte effektivisera oss endå meir. 

I dag står det kanskje ei kran på ein byggeplass, mens det ideelle kan vere to kraner. Det skulle kanskje og vore færre folk på byggeplassen, men no har Øst-Europearane gått tilbake til trillebår når dei skal frakte ting. Produktiviteten i sjølve bransjen har nok gått ned sjølv om me ikkje har nokon indikatorar på det. Produktiviteten i Veidekke og i dette distriktet har nok sakte, men sikkert gått oppover. Eg trur dette er noko fleire av dei store firmaa som køyrer akkord deler med oss. 

	Knut
	Me har ein statistikk her i Trondheim som viser kor mykje oppmålt arbeid me har. Denne viser kvar bedrift. Den viser ein liten oppgang.

	Audun
	Korleis er det denne oppgangen kjem fram? Eg har sett dei har tal akkordtimar, timar som utgår av akkorden og endringa frå år til år. Det er veldig mange som kalkulerer ulikt, nokon har erfaringstal andre brukar Smartkalk. Nokon vel og å legge mykje av dagtida inn i akkorden, dette vil vise ein stor framgang. Det hadde vore artig å ha god statistikk på dette, men slik som eg tolkar den er at den ikkje er veldig påliteleg.

	Knut
	Ein kan lese statistikken litt korleis ein ynskjer. Eg les den som at eg føler produksjonsbedriftene er ein oppgang frå år til år. Det er ikkje meir utom tid frå år til år. 

	Audun
	Det handlar då om å få alle dei viktige oppgåvene inn i eit system. 

	Odd
	Eg meiner i alle fall at einheitstidene våre har gått ned. 

	Audun
	Det er ein god indikasjon. 

	Odd
	Sjølv om løna vår er gått opp grunna kronefaktoren er einheitstidene ganske faste. Dei kan ha dokumentasjon på dette tilbake til 1996. 

	Audun
	Syns dykk det hadde vore fordel for dykk å hente ut data som dette, bevise produktivitet?

	Odd
	Eg meiner me hentar ut ein produktivitet på kvart oppgjer me har. Det hadde heller vore artig å hente ut data om dei me konkurrerer med, då spesielt dei som nyttar utanlandsk arbeidskraft. Me veit kor gode eller dårlege me er.

	Knut
	Kvart oppgjer har ein ein mageføling på korleis akkorden har gått. Dette kan vere til dømes av plunder å heft. 

	Audun
	Det var litt av grunnen til at eg spurde om timeløn mot akkordløn. Då eg starta prosjektet var det med akkordløn som basis. Om ein hadde hatt heilskapleg data kunne ein bevist kva som er det beste produksjonssystemet. Det hadde vore ynskjeleg for meg som skal inn i bransjen. Eg saknar at ein har bevis på at god planlegging er verdifullt. 

	Knut
	Det går på erfaring. Har du ein arbeidsstokk som er erfaren med fagbrev i tillegg blir me betre og betre til å produsere. Ein må ha ein arbeidsstokk som er fast og forutsigbar, dette er ein kjempefordel. 

	Odd
	Tenk om me hadde hatt ei fastløn med eit bonussystem. Kanskje ein kunne lagt om produksjonen på ein litt annan måte, med elektrikar og rørleggjar, slik at ein fokuserer på den totale produktiviteten på bygget. Kanskje dette hadde vore ei løysing? Det er viktig at folk vert nøgde. Mange seier at løn ikkje betyr noko og at dette kjem langt ned på prioriteringa, det er heilt greitt så lenge ho er høg nok. Om du spør nokon andre som vaskarar eller dei som ligg på minimum tenkjer eg løna betyr mykje meir enn dette med trivsel og produktivitet. 

	Knut
	Eg skjønnar kva du meiner, men om elektrikaren skal ha like mykje som tømraren og betongmannen er det nokon spenningar der. Likt om akkorden blir borte mistar ein nokon spenningar mellom fagarbeidaren og leiinga som er sunn. Ein kan og sei at dette er usunt, men for at ein skal vere litt frampå så bør det vere til stades. 

	Audun
	Me er ferdige med spørsmåla mine, men eg har nokon tankar om dette med bonusar. 

Eg har fått det for meg at individuell motivasjon er bra. Eg trur det er ein fordel at ein kan vise personlege resultat, lat oss seie eg hadde vore god så hadde dette kome tydleg fram gjennom løn. Om ein hadde blitt løna på bakgrunn av prosjektet som ein heilskap trur eg motivasjonen ville forsvunne litt, ein hadde og mista litt av bekreftelsen på eige arbeid. 

	Odd
	Då er det meir fokus på teamet då. 

	Knut
	Slik som det er hos oss har du produksjonaslina på eit skjema, som me får kvar 14 dag, med sluttsum nederst. I produksjonslina står det kor mykje det individuelle laget vises, du ser og kor mykje dei andre tener. 

	Audun
	Om ein hadde hatt ei fastløn kan dette følast urettferdig. Om ein veit ein produserer for 25.000 kroner og får utbetalt 20.000 kroner samstundes som ein annan produserer for 15.000 kroner og får utbetalt det same. Om det er som dette kan eg sjå for med at det blir ueinigheiter. 

	Knut
	Då eg byrja karrieren var eg i Block Watne i 5 år. For å byrje her måtte eg fyrst arbeide på fabrikken der dei laga precuthus. Her var det ingen akkord og det var ein jamt tempo heile tida. Om dei hadde hatt ei tid som dei skal produsere etter ville dette vere meir effektiviserande i staden for at dei går i same tralten i mange år. Eg måtte gå rundt på alle stasjonane for å lære korleis Block Watne var og lære meg husa frå A til Å, men eg såg det hadde gått ann å effektivisere litt. Då eg tenkjer tilbake til dette og har vore med på akkord i 20 år i Veidekke tenkjer eg tilbake på gjengen på fabrikken i Block Watne. Kanskje ein skulle ha endra tida deira betrakteleg. 

	Odd
	Eller kanskje ein kunne redusert med to man?

	Knut
	Ja heilt klart.

	Odd
	Det er slik ein endrar takta si, for det er det det handlar om. Her nede på Moholt 50-50 kuttar dei ut folk, det går av omlag 2 folk per etasje. 

	Knut
	Eg tenkte få med mens du tar opp at me er kvalifisert til å få masteroppgåva då du er ferdig med ho. Du skal få epostane våre, me er og interessert i å sjå og lære av ho i etterkant. 

	Audun
	Det skal dykk få. 




Vedekks by
o ——

pr——
ket e e s e

[ e T

N e e
e e e et e e e e

S

= e e T i

L i

(T e R

I

R

o T e e e
[ —————————————
Vit e e s e

e e e T v AR
[—

e R

R [ B R S S T

e T o 5 i T




